
In this article, measures to combat financial illiteracy in the 
economy of our country, to develop the economy by increasing 
the standard of living of the population, to ensure the well-being 
of life and to increase the quality of life, to provide employment 
to the unemployed stratum of the population in the direction of 
entrepreneurship, to find vacant jobs. it is envisaged to carry out 
extensive work in the organization of the rins. 

AHOLINING MOLIYAVIY SAVODXONLILIGINI OSHIRISH ORQALI 
AHOLINING TURMUSH DARAJASINI OSHIRISH VA 
HUDUDLARNING IQTISODIY RIVOJLANTIRISH 

 
 KALIT SO‘ZLAR:   ANNOTATSIYA  

moliyaviy savodxonlik, 
iqtisodiy ta’lim, hayot 
farovonligi va  sifati, 
tadbirkorlik, bandlik 

Ushbu maqolada mamlakatimizda iqtisodiyotda yuzaga 
kelayotgan moliyaviy savodsizlikka qarshi kurash chora 
tadbirlari, aholini turmush darajasini oshirish orqali 
iqtisodiyotni rivojlantirish, hayot farovonligini ta`minlash va 
hayot  sifatini oshirish, tadbirkorlikka yo`naltirishda aholining 
ishsiz qatlamini ish bilan ta’minlash, bo`sh ish o`rinlarini tashkil 
qilishda keng qamrovli ishlarni olib borish  nazarda tutiladi. 

 

Aholining moliyaviy savodxonligini oshirish,  iqtisodiy bilimlarini yuksaltirish  

masalasi, jamiyatda huquqiy ong va huquqiy madaniyatni yuksaltirish, jamiyatning  yuksak 

ma’naviyatini shakllantirish kabi muhimdir. 

Moliyaviy savodxonlik masalasi nega endi hozirgi kunga kelib dolzarb ahamiyat kasb 

etayapti degan savol tug‘ilishi tabiiy. Boisini shunday izohlashmumkin. Bugungi dunyo turli 

tuman informatsiyalarga, to‘g‘ri noto‘g‘ri axborotlarga, bir qaraganda tub mohiyatini to‘la 

anglab  yetish qiyin bo‘lgan xabar va mujdalarga to‘lib yotibdi. Bu xususda  ortiqcha izoh 

shart bo‘lmagan eng ommabop yo‘nalish  –bu ijtimoiy tarmoqlardir. Aynan ular orqali bizga 

ko‘plab axborot hurujlari uyushtiriladi, feyk informatsiyalar tarqatiladi. Xo‘sh, bu usullar 

o‘zi nima uchun kerak? Bu asosan, ommaning e’tiborini qozonish, iqtisodiy bilimlari darajasi 

past bo‘lgan, moliyaviy savodxon bo‘lmagan aholi ongini yolg‘on reklamalar, e’lonlar bilan 

to‘ldirish va shu orqali ularni bunga ishontirish, natijada o‘zining tovar, mahsuloti yoki 

xizmatlarini taklif etish maqsadida amalga oshiriladi. Bu borada eng ommabop usul 

moliyaviy piramidalardir. QUEST NET, Straus xaus, Avto 60 oy, Mono, BEVERLEE yoki 

“Ahmadboy” voqeasi va yana ko’plab piramidalar bunga misol bo‘la oladi. Bu kabi 

tashkilotlar aholining keng qatlamini iqtisodiy savodli emasligidan foydalanib, aholi 

mablag‘larini o‘z mahsulotlarini sotib olishga, xizmatlaridan foydalanishga tizimli 

marketing orqali jalb etgan. Natija esa barchamizga ma’lum. Bu jarayonlarda ishtirok etgan 

fuqarolar o‘zlarining moliyaviy bilimlari  yetishmasligi, iqtisodiy savodxonlik darajasi 

pastligi sabab ko‘plab yo‘qotishlarga duch kelishdi. 

Fuqarolarning moliyaviy savodxonligi, iqtisodiy bilimlari yuksakligi darajasi nafaqat 

o‘zlarining moddiy farovonligiga ta’sir qiladi, balki mamlakatdagi ijtimoiy-iqtisodiy 

vaziyatning salbiy oqibatlarini namoyon etadi. Asosiy moliyaviy bilimlarning yetishmasligi,  

hayot darajasini pasaytiribgina qolmay, balki mamlakat iqtisodiy o‘sish sur’atlarining 

pasayishiga ham olib keladigan eng jiddiy to‘siqlardan biridir. 

Aholi moliyaviy savodxonligi jamiyatdagi har bir shaxsning iqtisodiy bilim, malaka va 

ko‘nikmalar, qadriyatlarni yetarli darajada egallashi hamda o‘z farovonligini ta’minlash 

imkonini beruvchi iqtisodiy qarorlarni qabul qilishda ularga asoslangan holda to‘g‘ri 

yondashuvini ta’minlovchi sifat ko‘rsatkichi hisoblanadi. 

Aholining tadbirkorlik tashabbuslarini amalga oshirishga moliyaviy ko‘maklashish, 

ularning daromadli mehnat bilan bandligini ta’minlash mexanizmlarini yanada 

takomillashtirish, mahallabay ishlash tizimini yangi bosqichga olib chiqish orqali 

kambag‘allikni qisqartirish, respublika, viloyat, tuman va shaharlarda ko‘rsatiladigan davlat 

xizmatlari va manzilli moliyaviy qo‘llab-quvvatlash instrumentlarini bevosita mahalla 

darajasiga tushirish maqsadida: 2022 yil 1-yanvardan boshlab  har bir shaharcha, qishloq, 

ovulda, shuningdek, shaharlar, shaharchalar, qishloqlar hamda ovullardagi har bir 

mahallada (keyingi o‘rinlarda – mahallalar) tadbirkorlikni rivojlantirish, aholi bandligini 

ta’minlash va kambag‘allikni qisqartirish masalalari bo‘yicha tuman (shahar) hokimining 

yordamchisi (keyingi o‘rinlarda – hokim yordamchisi) lavozimi ta’sis etilshi ko`zda tutilgan. 

Aholining ishsiz qatlamini tadbirkorlik faoliyatiga yo`naltirishda ularga tadbirkorlik 

to`g`risida ma’lumotlar berish, yuzaga keladigan moliyaviy muamlorni imtiyozli kredit 

mablag`lar berish yoki subsidiya berish, soliq to`lashda tadbirkor faoliyatini yo`lga 

qo`yguncha qisman ma’lum vaqt davomida ozod qilish yoki imtiyoz berish orqali hal qilish 

kerak bo`ladi. Tadbirkor faoliyatini yo`lga qo`yish orqali tadbirkor moddiy ahvolini 

yaxshilash bilan birga u bo`sh ish o`rinlarini yaratadi. Tadbirkor faoliyatini o`z shaharchasi 

yoki qishlog`ida tashkil etish orqali, shu yerning qitisodiy rivojlanishi uchun zamin yaratadi. 

Mamlakat iqtisodiyoti rivojlanishi uchun hissa qo`shadi.   

Xulosa o`rnida shuni aytish mumkinki aholining moliyaviy savodxonlikni oshirish 

bilan nafaqat aholi turmush tarzi, balki mamlakat iqtisodiyotiga katta ta’sir o`tkazadi. 

Moliya savodxonlikni oshirish uchun davlat tomonidan iqtisodiy bilim va tushunchalarni  

jamiyat ongiga singdirish zarur. Aholiga moliyaviy bilimlar berish orqali tadbirkorlikka 

yo`nalatirish, o`zini o`zi band qilishi, bo`sh ish o`rinlarini yaritishi, hamda o`zi yashab turgan 

hudud iqtisodiyoti rivojlanishi imkoniyatlarini yaratadi. Insonlarning moliyaviy 

savodxonlik darajasi past bo‘lishi natijasida tadbirkorlikda omadsizlikka uchrashi, o‘z 

moliyaviy resurslarini to‘g‘ri joylashtira olmasligi mumkin. Moliyaviy bilimsizlik oqibatida 

kambag‘allik yoki o‘rta hol turmush darajasidan yuqori pog‘onalarga chiqishi 

murakkablashadi. Aholi moliyaviy savodxonligining ijtimoiy ahamiyati ham bor. Chunki, 

shaxsning moliya borasidagi bilim va ko‘nikmalari natijasida butun jamiyat iqtisodiy 

hayotining muvaffaqiyati va barqarorligini belgilab beradi. Masalan, fuqarolarning o‘z 

daromadlari va xarajatlarini aniq tasavvur qilmasligi yoki noto‘g‘ri rejalashtirishi oqibatida 

kreditorlik qarzdorlik paydo bo‘ladi, moliyaviy piramidalar va firibgarliklar sonining 

oshishiga olib keladi. Global miqyosda bu mamlakat iqtisodiyotini moliyaviy inqirozga olib 

kelishi mumkin. 

